
Сергей Дмитриевич 
Белов иланда ямбанs 
aацекы тохоламбадаaэ 
тарась.  Aэрмs терd 
сёбарd сянакова 1987 
поход минрейдась.

Ты пэртяd Сяна- 
коваs яляхана сёбарd 
п и р д ыр м а s  х а в н а 
«Кочевая семья» кон-
курс aэсеты. Тюку 
поs  Нядаaгарданs 
сидндет мядs терd 
мандалd товыць.

Хаzяaкаzтыхина 
мансzаннаd веzвыd 
Пуровскийs район-
нан тcвпанантоa, 
нешаaкнаd дилтуa 
нямна дюни чаzь- 
штуd.

Невхы илеdмямs 
aадимдевыd

Сёбарd 
aацекыd 

нися

4 стр. aа

Иламдоs сёхона 
салмрамбидоs

Лесной 
диалект

Нешаaкнаd 
мунуaаш  

 Поaгнандоs Яs малs няби Пэd 
няд товыd таняць. Нядэй яхад 
няби Пякуd яхад aаниs товыць. 
Хабейd няби Тасуs хабиd, Тасуs 
яs няд, Саляaгардахад, Тарка 
Саляхад aаць. Aокханда сиdив 
юd сидя пирдыртась.

Сидяхаюдоs Ямалs рекордмs 
мэaаханзь. Самбургs тер Кон-
стантин Адер сюрамбахая aопой 
яхад няхарd мэва санармахана 
10 метрs 12 сантиметрs ёльцяндs 
тэвавыць. Белоярскs тер Ар-
тём Талеев 710 ханмs санавысь. 
Сиддиs тидхалембадахаюдиs 
Артём Игоревич Вора няби 
Леонид Николаевич Окотэтто. 
Медальхав, дипломхав ханавы 
aулиd aокась.

Пелd пирдырмидоs мякана 
спортзалs мюня aаць. Aанидоs 
пихина пэръядонзь.  Тубци 
моёпавадоs яхаs сэрd ниня aась. 
Яляs еркана таняна маdлюрaаць. 
Нерня не aацекыd моётаць, пуна 
хасава aацекыd. Нянандоs няхарd 
мэва момба сероdмысь. Сямянхат 
aахаdна хантаридоs толыць.

Сюра хантаd тубкахаd ёль-
це сырaаваць. Aопой хасава 
aацекыs тубкада aулиd сававна 
тирць хаясь. Харампурs няд 
товы сибимдей классахана мэна 
Никита Айваседо aэвысь. Юкад 
вата сидя потнанд вадада минаць 
миaась:

– Тубками 119,50 метра хунатs 
тийd. Ниdни нерняs еремядмs. Тар-
ця сянакубц самляaг поs пиртs то-

Яханандоs пирдырмыd

ромдамбин. Моётаваs мальaгана 
нянани сабе ни саaговосd, ны-
хыри тара. Саць тюdумна ни-
сетыв aэдарамбюd, тасикумна 
пэрцетыв. Няръяна енеdмымs 
тяхаs танхалaга вэва. Ентевыs 
хэвнямна ханпата ни тараd. Хано 
санарпа aаниs пирdaав. Сидя юр-
кад тянёмs нисетыдмs санарпюd. 
Aарка неками Сергейми сёбарd. 
Пыда сиdми тарця сертs тэврась. 
Няхарd поs тяхана рекордмs мэсь. 
Тюрамда 222 яркадась. Сиднаd 
тохоламбдаваd aобкартs матадмs 
нибат мыd, манзеты: «Aанихиdна 
ябдаaгун. Тедариs тамна вареваd 
мэць хамекоховаd». Сяхаринда 
aодd сёбарd aацекыd нерняриs 
aэяd. Выдараaгвахад ехэраяd, 
хусувэхэт ныхыдамдоs хомбаяd. 

 Сита тохоламбадада Иван Ни-
колаевич Пяк таремs лаханась:

– Тет aацекымs тадамзь. Ники-
та Айваседо няби Артём Пяк 11-
13 потаd поaгана пирдырaахаs. 
Даниил Айваседо няби Анна 
Агичева 14-15 потаd поaгана 
мэaахаs. Малs варемдоs мэdaаd. 
Маняd яхаданаd Самбургs , 
Тарка-Саляs терd тоць. Пелдоs 
Илья Кириллович Макаров 
тэврэйдась. Сяхаaгавs сиdми 
aобтикы тохоламбись. Илни 
ямбанs хэвханани мэ. Тедаs сиdми 
aаниs нядабасеты. Харквата 
Овгортхад aа. Aока поd Тарка-
Саляхана иле. Физкультурамs, 
«северное многоборье»мs минре. 
Мань aавнанда Тюменьs няна 
физкультурамs пэртаaэ тохол-

 Саляaгарданs 11-13, 14-15 похоdна мэнаd aацекыd 
турaаць. Пыдоs мале сян яляs помнандоs сянакуць. 
Мэбеdмамдоs санармаs, сюрбермаs, тубкамs моёпаваs, 
яркулаваs серs хорпидонзь. Едэйвана тоходананаd 
сёбаркоцяd тодоd районтоs, хардатоs едs пирдырaаць.

кудамзь, 2019 похона дипломамs 
няdмадамзь.

Вадеdмы Никитаваd сита aарd 
нита поaгана ваць нерняна миaа. 
Пыда сюрамбахая няхарd яaорэйs 
санармахана нябимдеясь (мэвыда 
7,50 м.). Яркулавахана aаниs нерняs 
хаdмыць. 250 ханмs санавысь, 
няхаромдэймs ханавысь. Няданда 
aокаркамs 280 ханмs Артём Пяк 
санавэдась, нюртеянs хаdамвыць. 
Сюрбермахана aодd тикы няда 
няхаромдэй aэвысь. 

Сямянхат пэдавыдоs, харбёдоs 
«Арктические игры» сянаковахана 
мэaгуd. Россияs тиaгыхыд aэдаd 
няхаdнатоs Саляaгардахана няби 
Сиdив Харв хардахана пирдыртаd. 

Анна Яптикs  падвы

Aэрмs терd aацекыd сянакубцхаdнатоs 
иринатоs невхыd теневабцо нёдаd.

Сидя поs тяхана Ямалхана Пэ 
хоёd хэвхана иленаd тыd пэртиd 
яхана киномs сертабиць. Нюмда 
«Цинга». Тюку поs яра ирыs 
сидя юдимдей яляs Москвахана 
«Октябрь» нюбета кинотеат-
рхана нюртей aадимдевэдонзь.

 Владимир Головнёвs киномs 
серта таславэдась. Тованда нер-
ня илнаd саирмs теневанаd не-
нэцие хонрамбись. Тад пуна 
2024 поs пиркана ненэцяндамдоs 
маdлавыць. Маняd илнаd нямна 
aэванда еdэмня округваd киномs 
тадтаваs яaэ тэравыць. Сиdив 
Харв харадs техэd, Пэ хойd няна 
мэвыць. Мятамдоs, тэдамдоs, там-
на aаниd таранаd aавэдамдоs aэрм 
терd ненэциенаd миdмыць. Пыдоs 
сидтоs aодd таминдоs кинохона 
тадтавыць. 

Aамгэри серкана илаs саирмs 
техэ паaгхаданда теневанаd табе- 
куртаaэ тарасетыd. Тедаs aодd 
ненэй ненэцяs няваd сюдбабц, 
ярабц, лаханако маdламбада, мелs 
хасава, Евгений Варьевич Худи 
нида тидхалембавысь. Ненэй ва-
дахад луца ваданs вади тэволанаaэ 

Ямалs aардавна саaговота хабцяaгана 
хаaгуртаd ненэциеd еdэмня самляaг 
лекарd мядd манзараd. Салехардахана, 
Ноябрьскхана, Новый Уренгойхана, 
Нядаaгардахана, Тарко-Салехана aаd. 
Хусувэй поs таняs няхарd юдs мянs янаd 
терd хабцяaодоs таславанзь, пыхыдадоs 
лекарабтаванзь aэдалёрaаd.

2025 похона онкологияхана хаaгуртаd 
ненэцие хабцяндоs танявамs лекарd мерs 
тасламбавэдонзь. Новый Уренгойхана 
aэда онкологической центр мале поs 
ямбанs манзара. Aокханда 1,5 ёнарd 
хаaгуртаd таняд нядdмадамдоs ховыd. 

Ямалхананаd aаниd Россияs ёd няs 
таслабd, тарця саaговота хабцяaгад 
яaгувортаd aокавна тянёd.

Тедаs янаd терd aарка мартs онко-
логической центрхана хабцяaодоs 
манэdманзь, лекарабтаaгованзь товыd 
aэбтоs, сеaгалаваs мядотоs мирaэ мэdмыd 

есьдоs округнаd есьd пэнёсяaгад пуняs 
няdма пиртыдоs. Тарця сава ватомs янаd 
серо минренаd ервd aадимдевэдоs. Пыдоs 
сиддоs тарця сертs Россияs янаd нермбэр-
тя Владимир Путин табедавы.

«Нюдя хардахат туртаd ненэцяd лекарd 
мякана aэда серодоs таaга пэртыдоs. 
Сянри илебтоs aодd, есяs нямна идоs ни 
нярканаaгуd. Таремs хабцямдоs пирда-
лемба ныхыдоs aока aэaгу», – лекарd 
серо няdамбада департаментs ервs марць-
хы Мария Захарова едэйвана aадимдевы 
нядdмамs савуdмэда. Aопой ненэцяндs 
самляaг ёнармs таславыd, тикы есьда 
aопой яляs сеaгаваs мирaэ мэтыда. 

Таремs, сиdив яляs ямбанs сеaгалаваs 
мякана мэвы aэбта, тикыs нямна падро-
да танябтоs тараd. Тикырихина мэdмыd 
есьда пуняs няdмаaгуда.

Галина Окотэттоs 
падвы

Невхы илеdмямs aадимдевыd

Тарана нядdма

манзаравысь, там-
на aаниd серкаdна 
табековысь. Нямэ-
хэна редакцияхана 
мядоманзь турaась. 
Aэдалёромита ням-
на лаханась, киноs 
нямна инда ядэроб-
цо вадеdaась: «Мо-
сквахана маdлёвыd 
н е н э ц я d  a о к а ц ь . 
Актёрaэ таравыd 

aобтикы таняна мэвыць, пыдоs 
тодоd яхат aэдаd Россия янаd 
терd. Aани таремs кино сертабадаd 
няндоs манзаямs манэdманзь то-
выць. Тикахана таравэaэ маняd 
мале aокаваць. Хусувэваd тодоd 
aамгэхэdна тидхалеaгусь. Нерня 
сценаs ниs сиднаd хаaаць. Мань 
тикы яляs aарка сояdмаs ялями 
aась. Кинохона таравы Никита 
Ефремов, тамна aаниd ненэцяd 
еdэмнани сейхад aэдаd вадидоs 
мэdaаць. Манэсоdманаd пуд не- 
нэцяd помнандоs тасалкурaаць. 
Хусувэдоs инда ядэробцомs хэ-

тась. Неноховавна Ямалханаd 
тэвормадавэйd хонравандадоs 
aокась. Тедаs ихиняни тарця кино 
танявада aулиd саваs тоdолха. 
Aэрм янаd ты пэртиd иламs 
манэdлабтамби. Тикыs серs aаниd 
яd терd илнаd саирмs хамедаaгуd. 
Сертавэваd хаaгулавы луцаs 

нямна aа. Aавхыd похоdна 
сиaгэdлараaгавыd таня-

выць. Яханаd тэвормыd 
луцахаd тарця хабцяs 

aаниs  палаaгавысь . 
Саць хаaгурта ненэцьs 
ханзелиd хэсь пирdaада. 
Aаводикы манэпи. 
Ханяaэхэна хабцяs 
тэри aадибертя неs 
мирабцахана турмы. 

Хаaгурти тыs вэяхана 
савумдамбавыдонзь. Вэямs 

aэрпата - савумда. Маняd aэрмs 
терaэ тыs aамза, вэя aавраданаd 
таславы. Таремs иринанаd едя-
хат ехэравыd. Кинохонанаd 
тикы сермs aадимдембиd. Едэйd 
похоdна ненэциенаd тарцяхат 
ехэраd».

Евгений Варьевичs нямэ-
хэна матd юd поданда хэвысь. 
Aарка ялянда няюs нянда сава 
вади хэтыбиваd: сензaэ илея. 
Нюда, нюта нюd сита нядабаяd, 
майбтамбаяd.  Минреня се-
рода тидхалё миaаяd. Тамна 
хуркариd мэкадd серкаdна варем-
да мэdaая. 

Саляaгардахана ныланаваs 
яляхана тодоd тэнзd ненэциеd илаs 
саирмs лэтрамбаваs мякана киномs 
aаниs манэdлабтамбавэдонзь. 
Тадриs Ямалнаd терd aаниs ма-
нэць пиртадоs. Хусувэй маркана 
aадимдембаaгудоs. 

Руфина Окотэттоs
 падвы

Сававна ватаaговыd
 
Хэвы сиdив яляхана округхананаd сяaок халямs 

ватавадоs пунумась. Тикэдоs небой поs планадоs 
томдавамдоs вадеdaась. 

Маdнимd, Тазовской, Приуральской, Шурышкар-
ской районd няна сямянхат aока халямs ватавыd. 
Небоs юd ёнарd тонна халямs aобанзерd aыдавыd. 
Сямянхат aокамs, 1891 тонна халямs ёртяd Тазов-
ской районхана ватавыd. Приуральской районхана 
няdамвы халядоs - 1855 тонна aэвы. Шурышкарской 
районхана – 1761 тонна халямs aыдавыd. 

Халямs мирдапвандоs хавна aавыдота aаврадамдоs 
сертабиd. Aадьбята тедаs округнаd тиaгывна 
хуркариd таранаd цех сертабиd. 

 Илеваs таремs халядаваs нямна округнаd планмs 
томдаба маняd aэрмs терd ненэциенаd манзараd. 
Пыдоs таaодоs, сыридоs сяхаaгартs таaгмs ниd 
хомбюd. Таs – неняaгd поaгана, сыраs – тецьдахана 
салабамs сабкаба варемдоs мэdaаd. Таремs сяниd юрd 
поd ямбанs иландоs невхэнда пирd. 

Марина Ярs падвы

Ямалнаd тиaгывна санаторно-
лесной школахана тохолковыd 
aацекыd aокаd. Пыдоs тодоd 
яхат aэдаць, aэрмs терd нюd. 
Хусувэдоs таняна мэdмамда 
сава ихиня тензебтембида. Не-
ноховавна сиддоs тохоламбавыd 
aарка нидоs ниd юрыбюd. 

Aобd таремs aацекы илеваs тид-
халембавы – Нина Геннадьевна 
Кельчина. Тохоламбавыда яs ха-
нярина илеd, мале aарка ненэцяaэ 
хэвыd хибяриd сидтоs табедамба-
вы нямдоs нидоs юрыбюd. Сава 
вадахана ивхалпидоs. Нямэхэна 
яра ирыs 24 яляхана aарка сояdмаs 
яляда aась, сиdив юd поданда 
хаясь. Нина Геннадьевна тидха-
лембавыда малs ибеdяда. Хурка 
aэвамдоs, ханзерd тохолковамдоs, 
ханяд aэвамдоs малs вадець пиръяда. 
Тикы aацекыда aобтs маdлюрпнандоs, 
тензебтевандадоs aока aэсеты. Тедаs Нина 
Геннадьевна Саляaгардахана иле. Нюда, 
нюта ню манзаяdaа. Сяхаaгартs тэри aамдё 
ехэра. Сяхариs ядабтабd, иламда таремs 
вадецетыда. 

Пыда aавнанда Aысмиd яхана 1956 по-
хона Тойма нюбета aэсыхына вадёданавысь. 
Школамs малеdмяхаданда Саляaгарданs то-
холкованзь товысь. Aацекы тохоламбадаaэ 
тоходанавысь. Пуна «Артек» нюбета ла-
герькана манзаравысь. Таремs вадамбойs 
Саляaгардахана aэда, тивакадоs еденаd 
aацекыd едs таславы школанs тэввыць. Тет 
юкад вата поd ямбанs, хойхад туртаd ненэциеd 
ню ехэрана иламs торомдамба нядабись. 
Хусувэмдоs хареd нюдревs пэрaадась. Тикыта 
поaгана aобкартамдоs ни тэрабасетуd, вэваaэ, 
саваaэ ни тасламбасетуd, малs aэбатоs aобd 
пирсувна мэнейдась. Хусувэй ехэрана сермs, 
илаaгана таранаd aавэ Нина Геннадьевна-
хад намдасетыдоs, манэdцетыдоs. Aадьбята 
aодd тяхасовна манзаямда минреванда няюs 
хуркариd ненадумдаdмида таняd. Маниевы, 
тидхалембавы aацекыда сидта тамна тенеd. 

Таs ямбанs янаd сярs ниймs таборкат 
хабтомдамбадаd ненэцяd варемдоs мэтаd. 
Тикы манзаямдоs мале понs минредоs. 
Таaыd ирыхыdна ханяs aэдалёрмамдоs 
мале таславэдоs. Тадриs «Зелёная Аркти-
ка» проектхаdна мэванs харванаd таняs 
пыхыдадоs пада пиртаd. 

 
Aокханда Ямалs тиaгэвна тет экспе- 

дицияs терd нядаaгодаd. «Ингилор» нюбета 
паркs няюна небой мэсь яханандоs таборо 
маdламбаaгуd. Тикыs хавна Пусьерка хойs 
хэвхымs хабтомдамба пяaгуd.

«Ока» станцияs няна aаниs невхыd 
яёлd aока. Неноховавна еся бочка маdла 
тараaгу. Тибейaэ хэвыd пя хардахат 
мядэридоs хаеaгуd. Манзаитоs пуд яs сярs 
нина aобкарт еся лоaг, пэd тахараdмаd 
яaгодаd. 

Пилюd ирыхына «Ингилор»хана 
овцебыкd хадырмаs яхаdна вадмs сер- 

табаaгуd. Наaэдяркаd вадd танябd, хаця 
сулорпаaгудоs, тибейaэ хэвыd вадs пя 
тадабаaгудоs.

Неняaгd ирыs 25 яляхад пилюd ирыs 25 
яляs ёльцяндs самляaгумдей «Экология 
внутри» проектхана юркад вата тохолкодаd 
aацекыd aарка нидоs нядабаaгуd. 

Неняaгd ирыs 20 яляхад таs ерs ёльцяндs 
хасава юd нядаaгодаd «Земля надеж-
ды» aэсынs хандаd. Таняна сиддоs Анна 
Павловна Неркаги ядабтамбаaгу. Aэ- 
сыхынандоs школандоs хавна хэхэd мятоs 
таня. Мядондидоs Георгий Андреев 
нермбэртяндоs няs тикы хэхэs мядмs 
сулорпаaгуd.

Aобтикы нядаaгованs харвабатаd, тыd 
саполана ирыs нябимдей яляхад сидя юd 
нябимдей яляs ёльцяндs падродаd aэдабтаd 
пиръядаd.

Галина Кинчинаs падвы

Иландs табедамбавыда

Нямэхэна интернетувна лаханась. Тарем 
мась:

– Мань тохоламбавы aацекыниd тенеян. 
Пыдоs сиdми нива юрыбава ихиняни aулиd 
сава. Сяхариs телефонувна, падна лаханако 
няцетынs. Няндоs таремs маманs харвадмs: 
«Етриs нерняриs aадаd. Минренаd серодаd 
тидхалё миaаяd».

 Мань aодd Нина Геннадьевнамs етриs 
сава ихиня тенесетыв. Сибимдей классхана 
мэдамзь. Aобанзерs сиднаd табедамбасеты. 
Хибяхартмs ни тэрабасетуd. Савари вадамs 
нянаd хэтыбасеты. Таs мальaгана нюдяко хар-
дахат товэaэ марадмs ехэраваць. Ханяaэхэна 
таранаd aаводикы мякданда тэволасеты. Ва-
дахана, aани aамгэхэна нядаaгосеты.

Сёяхаs хардыхы школахана тохолковы 
Илья Сэротэттомs хонрамбидамзь. Тедаs 
яs тебтмs нэкалпава манзаямs пэрaа. Яр-
Саляхана иле. Тензебтембаdмида таремs 
вадеdядась:

– Мань школахана тохолковани мальaгана 
«санаторкахана» мэдамзь. 2007 похона 
сибимдей классмs пэрaадамзь. Нина Ген-
надьевна матдомдей классхана мэниd 
воспитательaэ тарась. Ханяaэхэdна маняd 

Яваd хабтомдамбаaгуd

Aока есямs 
aадимдеd

Маняd тодоd яхана илена aэрмs терaэ илмаd нерняs 
минреванаd еdэмня тюdуs няд еся aадимдембиd. Ха-
хаяда яляs тарця сава юнмs aаниs намдаваць. 

Россияхананаd 2028 поs aэсондs 1,2 миллиард есямs 
aадимдеaгуd. Тарця вадамs Минвостокразвитияs 
aэвахана мэна Алексей Чекунков вадеdaась. Aарка 
яхананаd сямянхат aока Aэрмs терd илеd. Пыдоs малs 
aэбатоs невхы иринатоs илаs саирмs нёдаd. Ненэйвана 
ты пэрмамs нядабавамs тасламбиd. 

Тарцяd сероd нямна Aэрм яваd, Дальний Востокs 
иламs нерняs минреваs нямна манзарана комитетs 
aэвахана мэна Госдумахана тасалковахана вадамда 
мэdмысь. Маdмы aыdнисяв, 2022-2025 поd aэсондs 1,8 
миллиард есямs садмыць. 

Тэри таслахава падаркана мание aока aэдарахаd, 
таремs aока aэрмs ёd помна тяркавабd, таaок есяd 
aокадоs яaгу. 

Марина Яройs падвы

группахананаd тарасеты. Aулиd сававна 
тенев. Сиднаd харта нюдревs табедамбасе-
ты. Няданда сяхаaгартs вэва вадамs ниваd 
намдасетуd. 

Маняd «Няръяна Aэрм» газетахана ман- 
заранаaэ нянда сояdмаs ялянда няюs сава 
вади мэdaаваd, сенз aэя, таaга илея. Нюда, 
нюта нюd сита етриs майбтамбаяd.

  Руфина Окотэттоs падвы 

Мале aокаd поd тяхана Пана- 
евскs харданs Сергей Дмитрие-
вич Белов манзараванзь тось. 
Пыда иланда ямбанs aацекы 
тохоламбадаaэ тарась. Aэрмs 
терd сёбарd сянакова 1987 поход 
минресь.

Таaокd поd ямбанs тохолавыда 
ёльце aока. Aацекыда районs, 
округнаd, Россияs тиaгывна aэдаd 
пирдырмахаdна вырэйd aэсетыd. 
Янаd  ханяримна  ядэланида aобкадs  
нерняна мэсетыd. Aацекыда нюдревs 
пэрцетыда. Aадьбята сиддоs вада-
вы нисямдоs тедалахана тенедоs. 
Няданда намдавыd табекудоs 
aаниs нидоs юрыбюd, тевs ёльцяндs 
нёдэйдоs. Aэтоs ниs aабтавыда 
тянё ни aаd. Ханяaыда мале aарка 
ненэцяaэ хаяць. Таремs aодd  aахат  
пявы сертоs нидоs хаебюd, тамна 
нерняs минредоs. Хартоs индоs 
серs Ты пэртяd сянаковаs яляхана 
пирдырaаd. Сензувна илевандоs 
еdэмня пыхыдадоs высылпиd.

Тандаяs нянанда лаханаковани 
мальaгана сиdми таминда тум-
дась. Манзараdмида хайна вадець 
пяйдась:

– Панаевсканs 1981 похона тэ-
вываць. Нерня воспитательaэ 
тарадамзь. Пуна aобaгуна округнаd 
aэрмs терd сянакубцd сёбарd  
школаs  aудандана  Геннадий 
Сысолятинs няни маdнивd: «Север-
ное многоборье»мs хардаханандаd 
пявы aэява». Тамальaгана яaга 
сёбарd мэлваd яd яaгуdнисямd, 

Округхананаd aэрмs терd ученойd илебей 
ненэцяd теневабцодоs aадимдембаaгуd. 
Тикы сермs наукамs нерняs тидхалембадаd 
еdэмня таславэдонзь. Тидпойs тохолкоди 
нядабаaгудоs. 

 
 Ямалнаd aэвахана мэна ерванаd табековна 

няхарd грантмs aадимдевыць. Терда юрd ёнарd 
еся aэaгу. Тарця сермs яхананаd 2021 поход 
минре пявэдонзь. Aокханда юкад вата сидя 
ненэцямs есяхана нядавыць. Небоs няхарd 

пэдавамs тэравыць.  Наталья Яптик, Валерий 
Сэрпива, Антон Русмиленко нитоs нерняd 
хаdмавыдаць.

 Наталья Яптик Южно-Уральской го-
сударственной аграрной университетхана 
тохолку. Няdмавыd есьда тохолковахананда 
мэdмыдась. Небоs хорd ирыхына «кандидат 
биологических наук» нюбета ученойaэ 
хэвысь. Таремs нерня aэда илебей ненэцяd 
няд”мамs хомбиd. Пуна нянандоs тарана 
манзаидоs тидхалё минреaгудоs.

 Варемдоs мэdманs харванаd, сертавы 
манзаитоs падро  aэрмs терd серо тидхалем-
бада департаментs мятs aэдабта пиръядоs. 
Адресда тарця: 629008, Ямало-Ненецкий 
автономный округ, г. Салехард, ул. Гаврю-
шина, д.17, тел. 8 (34922) 6-70-23. Тамна 
савамбовна сайтхана манэць пиррыd. Тыd 
саполана ирыs юкад вата сидндетимдей яляs 
aэсондs падродоs aэдарабтоs тараaгу. 

Руфина Окотэттоs падвы

Сёбарd aацекыd нися

илмаd  тоянаdнисяв. Aаводана 1983 
похона сидя яaорэйs aэда школамs 
нэць. Таняна спортзалда, хусувэй 
aамгэда танясь. Тасалкоdмаs пуд 
1987 похона aэрмs терd сянакубцd 
тэнзо минре пядамзь. Воспитательs  
манзаяхад несэй сертs лабцей-
ваць. Тамальaгэхэд сёбарли 
тохоламбидмs. Тюку поs манзара 
пэdмами няхарd юd хасава юd поaэ 
ханда.

ТОХОЛАМБАВЫДА 
МАЛS  ТЕНЕЙДА

Няданда хонаркудамзь: «То- 
холамбавыd aацекыд тенеяд? 
Россияs латдавна нерняs хибядоs 
ереберцаd?» Пыда маdнисяв:

– Ханян тенеd. Нюртей тохо- 
ламбвэсавэйs тенеян. Aулиd 
нюртеdэs тидхалемба пявыни тиць: 

Александр Ламдо, Валерий Пы-
рирко, Виталий Тайбери, Генна-
дий Лаптандер, Яков Сэротэтто, 
Борис Сэротэтто, Николай Лап-
тандер… Пуна тохоламба пявыни 
Илья Хороля, нюдяко няхаюда 
Всеволод няби Игнат. Малмбойs 
вадець пяхавабd, тикэриd вуниd 
aаd. Валерий Пырирко сидяs нерняs 
хаdморaась. Владимир Салиндер, 
Илья Хороля «Мастер спорта 
России» нювмs мэdaаханзь. Мале 
сяндонзь. Округs тиaгыхывавна 
неновна aокасей. Сава aудаs терсиd 
aобd вунисятываd турd. 

СИТА ЕХЭРАНА ЯAГУ
–  Манзаянд хавна тамна aамгэмs 

пэрцетын? 
– Aацекэри тохоламбвари-

ми мась aэсеты. Aаниs манзаямs 
пэрць нисетыдмs товорd. Aобaгэвs 
пирдырмахаd ядэрцетываd. Aавна 
яраs ирыхыд пэсь хусувэй ирыs 
пирдырмаd aэсетыd. Aацекыd 
харбёць. Хусувэйдоs aаркамбой 
пирдырманs еремян, несэй харадмs 
манэdман харвась. Пыдоs санарць, 

яркула, сюрберць варемдоs мэdaаць. 
Пуданаd похоdна несэйd секцияd 
aадиберць пэйдаць. Aобd ирсуd 
минзетуdнимd. Хибя ханяs харва 
таняs ханdaась. Aадьбята няни 
туртаd тянёмяць. Сидя мандалкавмs 
маdламбасетыдмs. Aокханда няхарd 
юкад васаркаць. Тедаs aодd aэрмs 
терd сянакубцхаd пыхыдадоs 
тохоламбванs харванаd таняd. 
Округs тиaгывна тарцяd сёбарd 
aокамданаd. Хусувэй нюдяко хар-
дахана яaга тоходанаd. «Рекорд»доs 
aобтикы янамбовна вадёданаd, 
aобaгэвs нидоs нертембиd.

Тамбирувнанда манзаямда тидd 
минреванда, мэневанда, сёбарd 
aацекы вадаванда няюs Сергей 
Дмитриевич «За вклад в развитие 
Ямала» aарка ненадумдаdмамs 
няdмась. Ненадумдавамдоs намда 
Aытармиd Саляs терaэ маняd ёль-
це маинаць. Тюку хардахана сита 
ехэрана яaгу, aацекэсавэйs, aармы 
ненэцясавэйs теневаваd. Пивна яд-
бата хусувэй хибяхана тороватсеты, 
няндерсиd aэдарамбдада яaгосеты. 
Малs ненэцяaгd тэясеты.

Небой поs aарка пэвдей ирыхыд 
Сергей Дмитриевич манзаямда 
маледась. Тедаs инда серs нылана.

Анна Яптикs падвы

Илебейd ненэцяd еdэмня

Ты пэртяd Сянаковаs яляхана 
сёбарd пирдырмаs хавна «Ко-
чевая семья» конкурс aэсеты. 
Тюку поs Нядаaгарданs сидндет 
мядs терd мандалd товыць. 
Пыдоs округнаd тодоd сиdив 
яхад aаць.

Пирдырмадоs сидя яляs ми- 
aась. Сянакодаd ненэциеd ирм-
ня няндоs сырaаваць. Пихий 
сценаs ниня ембдяродоs, мэта 
aаворидоs манэdлабтамбиць. 
Невхы иринатоs, хаданатоs сё 
мэdaаць. Ханяд товамдоs, хибя 
aэвамдоs вадеdaаць. Неs ханодоs, 
хареd aудахаdнатоs сертавы 
aамгэридоs aадимдець. Сыртаaэ 
маняd сэвринаd aэнадаaгаць.

Aопой мядs тер Салиндер 
еркармs  мэdмыць.  Тасуs  я s 
Паютеdэs харадs выaгад ядэр-
мыць. Хойs нямна мюсертаd 
ненэцяd.  Неs  хандоs  хэвха-

Иламдоs сёхона салмрамбидоs

на мэвахандоs ядабтэйнась. 
Небямдоs лаханако няdaадамзь. 
Нонна Владимировна тарця 
вади няни мэdaась:

–  Хэбидя ялянs матdaэ то-
ваць. Aаниd нюниd ниць туd. 
Хасава нюми тыда манзаяdaа. 
Aарка не нюми хаюпи. Aани 
aопой не нюми Тюмень мар-

кана иле. Тохолкоdмамда ма- 
леdмяхаданда таняна манза-
ра пэяць. Техэ яхаданаd понs 
миaаваць, яваd ёльце хубта. 
Тальняs машинахана тэвынаць. 
Яваd Ямбургs хойs няюна хара-
хана aа. Нядаaгардахаванs aобs 
тэворцетыдмs. Няхаромдэйs 
пирдырманзь тодмs. 2018 похо-
на мяdни терd няs нюртейваць, 
тедахавs хурка aэбцу.

ВЫAГЫ ИЛАМДОS НЁДАD

 Паютеdэs хардахана ханяs 
нулаaгавамдоs намдрадамзь. 
Лаханако нята нями маdнисяв: 

– Хойs  няна мэнахаваaэ 
мяdмаd яaгуdнив. Aэрмs терd 
еdэмня aадимдембада мядо 
мимбаваs программахана мэхэ-
ва мэваdма. Тикэр сяхаaгартs 
нерняs вуни мийd. Нерняs пэр- 
тидоs тибейd, нива мэdмаs пирd 
мякаdна иленаd. Aахат хойs 
няна мэнахаваaэ сяхаaгартs 
сиднаd нерняs вуниd пэрd. Ниdнаd 
мядоdмана нулаaгаваd. Хасава 
нями таняна иле. Харданs лакриs 
хаdморaаваd, серод сертаaгун 
таминда мяканд хандан. Сабе 
aодd нисетываd турd, няднаd 
хубта, 150-160 километрs пирd. 
Aацекынаd Едэй поs ёльцяaгана 
хоянs тандамбасетынаd. Сыраs 
балокмs мэdaаваd. Ненэй мяdмаd 
тариs  мярыбиваd .  Балокмs 
мэпd aулиd сава aэвы aэdнивd. 

Aахакунаs тарця серd танярава-
ва. Маняd aацекы вадабаванаd 
мальaгана ненэй мякана aулиd 
саaговосdнисявd. Мюсеaгунава, 
нюкцид яртаdма, мюр ямб aэa- 
гува. Явмs мадабаaгоданакэн. 
Мят серта таранюd. Тамальaгана 
саaговоdaась. Тюку илаaгавахана 
таaгаркаваd. Мюсеaгун – aэсоd- 
махаданд балокs мюs тэри тюн, 
хорамд пятан, aорaан, хонэ-
ян. Тедахавs неd телефонхаdна 
aамдыd, интернетмs манэсарaаd. 
Маняd илаaгананаd aамгэхэрт 
мутра яaгоdнисявd.

СЁЁТЭЙ МЯДS ТЕРD
 
Нонна Владимировна сё мэць 

aулиd теневавысь. Сёда aодd 
харта падыбида. Aопоймда 
намдавась, порцамs пирембаваs 
нямна aась.

– Сёми харdн падвэми. Таs 
aэдалёванд серs ,  aамгэхэв 
aавармs  пирембаванд сер s 
ханяaэхэdна ихинд хайнанаd 
вадаd хаdмаaгудd. Ядэроdминиd 
пуд харвобта едэй сёмs пад- 
aгодакэдмs. Таремs ерембата 
тикыми тамна Новой Уренгой-
хана мэтнакэв. Тарця aэсетынёd: 
сыртан, сыртан aамгэs пиркана 
сёкоцямs ханаaгун. Нюдяко 
не нюхуртами Юннеми сиdниs 
тотревs хыноцеты. Нябими 
Лилия. Aопойдоs – Витали-
на. Нядаaгардахана aацекы 

тохоламбадаaэ тохолкурaа. 
Тохолкованда хавна тара. Пуна 
сценаs ниня мядондаd еdэмня 
тараaгу, хынота.

Мядs терсавэйs малs aобнзерd 
aаниs хыноdaаць. Мэdмы сёмдоs 
хартоs падвэдонзь. Хыноdмандоs 
нерня вэсакода Иван Яковлевич 
мась:

– Aавна aобтs 1996 похона 
тэвынинзь. Тедаs aобкана няхарd 
юd поs илениs. Тюку поs «Жем-
чужная свадьба»мs мэdaаниs. 
Пухуцяни няs сиdив нюмs вада-
нинзь. Ханяaыдоs хартоs мядs 
терсавэйd, нюдякудоs тамна 
школа-интернатхана тохолкуd. 
Выaгана иленинаd, харадs иламs 
минренинаd таняd. Сямян ман- 
заямs aобнзерs сертабиваd, нинаd 
етриs нядабинаd.

 «Мюсертаd мядs терd» пир-
дырмахана хибямдоs нерняs 
мэвамдоs хэбидя яляs малеваs 
нерцюs намдаваць. Салиндер 
еркармs мэтаd нинаd нябимдейaэ 
таславыдонзь. Нядаaгарданs мя-
доманзь товыd ненэй ненэциеd 
нямна намдаd. Хуркари мелdмана 
сертавы ембдяро манэdaаd, хай-
нана сёхоd инзелеd.

Анна Яптикs падвы

Чуки похона Пуровскийs районхана aука 
тыd кыzаaашd. Шича диzиa дямпан кынzнаd 
нешаd шанат тоннаd aамшиd кынzаш мэта 
цеххана мимчиaашd.  Четаa нешаd понтуa 
шеz пихиня нишsтуd кынz, дюпа деты мякна 
тытоa кыzапёштутуa.

Пюz дяханана тыd падеzьшd няхаz сель-
хозпредприятии мансzаaаd, шича совхозхиa 
«Верхне-Пуровский» ними «Пуровский», 
aуп КФХ «Ихъяхинский». Каzиташ 
мансzаннаd нешаd каzьтуa тытуa падиzяd. 
Таzкахана aайта совхозхана хампzяaк тытуa 
aысыd. Zакхайd похоdты кынzнаd нешаd дюпа 
цеххана кынzаштуd, шанs пихиня нишsту 
кынимтоz. Чики цехтоa дюпа, шанат мятута 
пенd, куzкаzиd кынzаш мэта aамыдёта тадяd. 
Кынюй мятуa пендяай таймана aаzка, aуп 
мэмахана шанат тыd aамши кынипчештуd. 
Таzям меz тытоa кыzаштутуa, деты похона 
маньzе кынzаш хитадяташd. 

Совхозs тыd пут, «Пуровские олени» ни-
мита компанияs кынzаш чепьaаш. Каzьтуa 
тытуa падиzтаd куки нешаd таньняa тытуa 
aамшеd миштутуa. Кынzаш мансzана 
Олег Хэно маньшту, понантоa чешча-
хана пихиня кынzаштуш, четаa цеххана 

Aамыzи нешиa нянта куше 
диzимам дёzимяшоs, дюни- 
чаzьш маaктата намтнаaата. 
Таzям Хаzяaкаzтыхина ман- 
сzаннаd веzвыd Пуровскийs 
районнан тcвпанантоa, не- 
шаaкнаd дилтуa нямна дю- 
ничаzьштуd. 

Няматаzакуzма дяzяхана 
Таzкан депутатac мэна неша 
няма, Ямална Законодательныйs 
Собранихина aайта экологиa, 
промышленность  и  делам 
КМНС дет тасzёта комитет 
веzв маzьшхи Эдуард Яунгад 
тоaаш. Чикиa камна Эдуард 
Хабэчевич aаzка ассоциацина 
«Ямал-потомкам!» президентac 
мансzаaа. 

Хаzяaкаzтыхит томы веzвы 
ненэй мякна выaкна диzинаd 
нешаaкнаd  дёzимяшуaаш. 
Дилтуa нямна дюничаzьш ку- 
ше диzимамтуa нымтыпиш. 
Мэsэвтатуa ватантуa тадяaайта 
нешаd таньняa няaта тоштуш. 
Эдуард Яунгад нешаaкна му-
нуш чуки похона куzка нята-
кома шеzd aычимам кэsтaаш. 
Куше округханана выaкна 
диzинаd, мюшиzтаd Aэzм чеzd 
нешадиd нятапёмамтуa вачаaаш. 
Ямалхана aука программаd, 
нятакомаa дет aайта, тадяd. 
Выaкна мюшаzтаd нешадиd 
нятапёмантуa камна, округха-
нана мансдяa дет тохоzкотаd 
aашкиd нятапиd. Пуровскийs 
районхана выaкна мансzаннаd 
нешаd куше диzимамтуa депу-

Нешаaкнаd мунуaаш
татан вачаaашd. Aамыd тасzавта 
шеzутуa тадяacймям кэsтaашd. 
Округхатна нешаaк мичиzпётаd 
aамыкуd деsэмня мунуaашd, 

Дюпа мякна кынzaашd

Андрей Пяк патмы

диzишатуa дянтуa нямна aайта 
вачитуa вачаaашd. 

Чикиa пут Эдуард Хабэ-
чевич Пуровскийs районхана 
aайта ассоциацина «Ямал-

тадяacймям нымтыпиш. Не- 
шадиd няaта мэмыd вачеd Эду-
ард Яунгад таньдет мансzаннаd 
веzвуd кахаd тcвzандята, тат 
неzьняa aокна тасzамантуa 

мэт. Чуки ноптухуты куzкаzиd 
деты шеzd aычимштуd, таzям 
таньше нешаaкна дилтуa нямна 
дюничаzма хома. 

aайваштуd. Дюпа мякна кынzма неньшаz, 
aуп дяzяхана шанат тыd кыzаштуd. Нешаa 
aамzат мэмпютаd aамсаd хомаaаймятуa таzаd. 
Таzям кыzамайтуa тытуa aамши, хомана 
масхадя чики минхантуa кынипчештутуa. 

Чикиa камна тытуa aамшеd таньдет 
мансzана тыd леsкаz манысаzьштута. 
Чики предприятииs нешаaкат няsаммайта 

aамшиdта пеzь маняd дяханана aайтаd 
aашки тохоzковш мятуd таамна тонzаштута, 
таняa миштута. Пеzьтуa наaича дяхаd 
aайтапташтута, aамсахат aамzуd – колбасуd, 
тушёнкиd шеzтапётахаd миштута. Самбуzкаa 
няaи совхозхана мансzаннаd aупчики aука 
тыd кыzаaашd. Каймы пуa хусыкана «Пу-
ровский» совхозхана кынzаш мэта деты 

мят шеzтаaашd. Таzьша цехтуa 
aычимахат, кынzнаd дюпа мякна 
кынzaашd. Таньняна мансzаннаd 
aопшеzы маньzе няхаzдюd тонна-
хат aука ты aамсам планыхинтоa 
миsaашd. Совхозтуa тэта маньшту, 
навэт кыzамайтуa тытуa aамсаd 
тадёмшей aоктыd, четsдюd тонна 
aокac кайныd. 

Маняd  Ямалханана  таzьша 
кынzаш мэта деты цехsхуd выaкна 
диzинаd, тыd падиzтаd нешадиd 
нятапё шеzтаaашd. Дюпа мякна 
aайванаd меz кынzмантуa камна, 
кыzамайтуa тэтуa aамсаd хома 
acштуd. Тэхэsнаd мансzаннаd aукаd 
aамшиd планыхинтуa митaаd, чике-
хена aука вешам няsамныd. 

потомкам!» правленихина 
мэнаd нешаaкна дёzимяшуaаш. 
Куше мансzамантуa нямна 
дюничаzяш, aамы ватантуa 

(Нердена пеляда 9-й 
номеркана aа)

Тюку ямидхы лаханако 
Таймырs няна Усть-Енисейской 
районs няна илена ненэцяaгад 
намдавы. Вадандоs хэтырd 
хаця яaга. Толаaгобтаd, инзе- 
ленарахадаd aэaгудаd. Вадидоs 
лаханавандоs серs падвыd.

Нябами мюдми подертакы. 
Ярчь таня сырaадм. Мюдду 
мансадаd, мал тэсавэй хаяd. 
Aопкарт мюд юaгу, маньрин ха-
идм. Нюдя Тасиний ню хаювы.

Нябами чёрейd:
– Нюдя Тасиний, хананта ни 

илaгодакэр! Няни ни намдорd! 
Няднаd ханамахадант, хадaоd 
сумсу. Чеда ханавам намда, вол-
тада. Ченяна вадинаd яaгнячь.

 Нюдя Тасиний сими ила, 
ханта няю хая. Нябами мэта aэва 
иням няма, сими мюд сехэры 
няку вадламби.

 Нюдя Тасиний aарка Aэпт 
Ямп некахани мамононта:

– Сяхаaгав илевани ямбан 
тудми пюрпанани, тудми 
хоaгобнани, ниaгобнани?

 Aарка неками мамонон-
та:

– Ту пюртахавана туваd 
ханя таняd. Тум хоaгун.

Нябами мюд сехэры мюм-
ня сими aэдара. Чи, тарем 
сими ханаd ним. Aэвами 
сярхая ярaадм...

Сянри хунари мимы 
aэбнани амгэ пиркана 
aэвами иладм. Яйрана Не, 
Пасрана Не хэвувна харад 
нёрха сехэры танявы, мань 
хэсянтани aэдакы. Чикавна 
хаядм.

Яйрана Не, Пасрана Не 
хэвхани то, манма:

– Ханод нид малъерd? 
Яхам мадавачь. Нюдя Таси-
ний хаись. Ихняни мадамчь, 
сит лэтбаванчь хаёдакы.

 Мань мадм:

Яйрана не, Пасрана не
– Мань ехэрадм.
Манма:
– Мась aэя, нён ярd! 

Сит няманчь минреваd. 
Aэрё няна нюдя Тасини-
янт ня мядинчь хантадиs. 
Сит хадаванчь выниваd 
ханабюd.

Нюдя Тасиний то. Яй-
рана Hep, Пасрана Hep 
манма:

– Амгэ мюдханант нин 
туd? Яхам мадаваd. Няр 
ханода малъеaгусь. Саво, 
нивыда мальd.

Матd Тасинийd нянту 
хэван хая, тарем маd:

– Мюдd нерняку хан- 
таваd. Няхарd вай мямна 
хантаваd. Чуку похона 
хадaоd пуня салтынаd. 
Мюдонаd минренd!

Та aэдалаd нидум.
Нюдя Тасиний хэвувнани то, 

манма:
– Мань нерде хантадм. Няд-

ни нён хаюрd! Хаюрпат, мань 
пуданаaэ хантадм.

Тарча вадам хэтхава ман-
сада.

Яйрана Не, Пасрана Не ман-
ма:

– Aэпт Ямп папа, ман-
садад! Нерденар хая. Нён 
хаюрd!

Нердена пумна хаядм. 
Тасиний хаптd саво aэвыd, 
нин харебюd. Хаюван ниd 
харваd. Нюдя Тасиний хан 
япсу хача нидю танпюd. 
Яйрана Не, Пасрана Не 
aани тыда нинкота нид ха-
ребида. Юрd чибя пирувна 
хаеревыd. Aани мюдду 
тари сэвхана ниd aадюd.

Сив писавэй яля тане- 
т а в а d .  Н ю д я  Т а с и н и й 
нултада, тынчамта няма. 
Таросику ненчета хаптd 
нерняна мимыd. Aани хапт 
нямсяты, пуйдаласятыда. 
Харта подерчетыда. Мань 
мюдми ёльче, няби мюдм 
пя, Яйрана Не, Пасрана Не 
мюдм пя.

Aани сив яля танетаваd, ниваd 
aэсурd. Вай ян иры мюсеваd. 
Таняд aадьбата матd Тасинийd 
вай мят тандаяри нултаду.

Мядоd няюд сидя не aачекы та 
сюрмбихиs, ничиs aуди нямвэхэs. 
Маaахаs:

– Едэй мэвы нем, Aэпт Ямп 
папам манэтаниs. Есядамиs ни-
някы татd?

Ханми нямaгухунчь, тыни 
вэнолыдd.  Мюдни хэвхана 
хаихиs. Яйрана Не, Пасрана 
Не чикавна то. Мюд хэвувна 
хаёда пирипчахаs чурхананта 
ладорaахаюда.

(Пелямда aадиманда 
газетахана толараd)

«Ненецкий фольклор» 
толаaгобцьs мюд ханавы. 

1976 похона Таймырs няна 
Тухардs тер, 

Ямкина Мария Николаевнаs 
вадеdмы, няданда К.И. 

Лабанаускасs 
падвы

ОБЪЯВЛЕНИЕ

Ямалхана 
СВОs няна 
сайнортаd 
ненэциеd, 
мятоs терd 

еdэмня 
aадимдевыd 

нядdмаd

Неd яля

Тюку яляхана 
aопориaэ нянд 
ими хэтaгув,
ламдимбой не.
Сит манэdпаdни 
ив майaга, 
майбцохонани 
сёв пыдворaа, 
ядэбтабdнан 
вадаd пайaгаd,
сейхартув 
серциd ныдворaа.
Тедаs нерданиs 

сехэрэdниs мюs, 
маниs поaгнаниs 
табd яaгудаd, 
aэбdнанда aодd 
хубта яs мюймs, 
нят сейко тэвdяaгуда.
Aудаер тад... 
Сехэрыниs aобd... 
Сидяaэ мимбd 
сехэрэкоd сибиd, 
хубта яd пойd 
еaгахад хэвd. 

Хобцокоd

Татьяна Сэротэттоs сертавыd 

Таслараd, хурка 
вадаd сюрыd? 

Фото:  Сидяaгd : 
А н н а  Я п т и к s 
тадтавыd

Ты саполана ирыs сидндетимдей яляs луца илаaгана неd aарка хэбидя яля. Янаd 
тиaгывна иленаd нехэd «Няръяна Aэрм» газетахана манзаранаd савари вади 
aэдарамбиd. Сяхариs пэдавадаd, сенздаd aадаd. Хусувэй ялянs маймбидаd, ябдадаd. 
Сяндаd нидаd aобd хэвханандаd мэяd. Сававна иледаd, серодаd тидd миaаяd. 
Еdэмнандаd Прокопий Явтысыйs хареd падвымs ховаць, толараd.

Ламдимбой не

